
PARKINSONIZMDA NOMOTOR BUZILISHLAR (VEGETATIV VA UYQU 

BUZULISHLARI) STRUKTURASINI ANIQLASH. 

Yusupov. A. U., Shamsiyeva U.A. 



Toshkent Tibbiyot Akademiyasi 

KIRISH: 

Parkinson kasalligida (PK) nomotor buzulishlar juda ko’p uchraydi va ular bemorlarning

hayot sifatiga jiddiy ta’sir qiladi. Tadqiqotimiz maqsadi PKda nomotor buzulishlarning

kasallik  bosqichlariga  ko’ra  va  sog’lom  populyatsiyaga  nisbatan  uchrash  nisbatini

aniqlash. 

MATERIAL VA METODLAR: 

Bemorlar TTAsi klinikasi, Med Tashmi xususiy klinikasi, Shox Med xususiy klinikasida

2019-2021 yillarda o’rganildi. Tekshiuv uchun 60 ta bemor va 34 ta kontrol guruh olindi. 

Bemorlar UK Brain Bank Criteria bo’yicha diagnostika qilindi.  Bemorlarning umumiy
soni 

60 ta  bo’lib,  yosh chegarasi  42-75 yosh.  Bulardan erkaklar  32  ta  (o’rtacha  yosh 63),

ayollar  28  ta  (o’rtacha  yosh  62).  Bemorlardagi  kasallikning  davomiyligi  1-26  yil.

Bemorlar Hoehn va Yahr (HvY) bo’yicha kasallikning erta (I-III bosqich) va kechki (IV-

V) bosqichilariga bo’lindi.  HvY bo’yicha bemorlarning taqsimlanishi: HvY 1-bosqich 3

ta bemor, HvY 2bosqich 12-ta bemor, HvY 3-bosqich 19 ta bemor, HvY 4-bosqich 19 ta

bemor, HvY 5bosqich 7 ta bemor.  Kontrol guruh sifatida bemorlarning sog’lom 34 ta

(nevrologik kasalliklari bo’lmagan) yaqinlari olindi. Ulardan 19 tasi erkak, 15 tasi ayol

bo’lib yosh chegarasi 37-76 yosh (o’rtacha 60 yosh). Biz bemorlarda va kontrol guruhda

nomotor  buzulishlardan  vegetativ  va  uyqu  buzulishlarini  Scales  for  Outcomes  in

Parkinson’s  Disease-Autonomic  Dysfunction  (SCOPA-AUT)  va  Parkinson’s  disease

sleep scale (PDSS) shkalalari orqali baholadik. Olingan ma’lumotlarning statistik tahlili

StatSoft Inc. va MS 

Excel dan Statistica 6.0 dasturi orqali amalga oshirildi. Natijalarning o’zaro bog’liqligi

Paerson korrelyatsiya koiffisenti orqali baholandi. 

TADQIQOT NATIJALARI: 

PDSS bo’yicha korrelyatsiya koiffisenti ikkala guruh o’rtasida musbat natija berdi, ya’ni,

HvY bo’yicha kasallikning I-III bosqichidagi bemorlarning  to’plagan ballari kasallikning



so’ngi  bosqichidagi  bemorlarning  to’plagan  ballaridan  yuqori  P<0,01,  r=0,96.  Ballar

orasida eng kam o’rtacha farqni shkalaning ikkinchi bandi ko’rsatdi mos ravishda 7.4:7.4.

Bu  natija  shuni  ko’rsatdiki,  uyquga  ketishga  qiynalish  bilan  kechadigan  insomniya

kasallik  og’irlik darajasiga bog’liq emas. Shkala bo’yicha baholanganda kontrol guruh va

kasallar o’rtasida yoshi va jinsi bo’yicha sezilarli farqlar aniqlanmadi r=0.1. Shuningdek

kontrol  va  kasal  guruh  orasida  shkalaning  13-bandida  eng  ko’p  farq  aniqlandi  mos

ravishda M=9.6:7.0. 

Bundan ko’rinib turibdiki motor simptomlar bilan kechadigan uyqu buzulishlari (tremor,

bezovta oyoqlar sindromi) PKga juda xos. Shkalaning bandlar orasidagi eng kam farqni 2

band  ko’rsatdi;  kontrol  guruh  to’plagan  ballar  o’rtachasi  M=7.2,  kasallar  to’plagan

o’rtacha ball M=7.3. Natija shuni isbotladiki, uyquga ketish qiyinligi bilan kechadigan

uyqu buzulishlari PKga xos emas. 

SCOPA-AUT shkalasi bo’yicha baholanganda kontrol guruh va kasallar o’rtasida yoshi

va  jinsi  bo’yicha  sezilarli  farqlar  aniqlanmadi  r=0.1.  PK  bilan  kasallangan  bemorlar

o’rtacha  SCOPA-AUT  ko’rsatkichlari  bo’yicha,  ayniqsa,  oshqozon-ichak  va  siydik

yo’llari bandida  (p<0,001) nazorat guruhidan yuqori ball to’pladilar, shkalaning siydik

yo’llari bandi eng yuqori ballni egalladi. Bemorlar eng ko’p ball bergan bandlar sialoreya,

ich  qotish,  defekatsiyaga  yolg’on  chaqiriq,  siydik  tuta  olmaslik,  nikturiya  ekanligi

aniqlandi.  SCOPAAUT  shkalasi  bo’yicha  kasallikning  erta  va  kechki  bosqichidagi

bemorlar  solishtirilganda  kechki  bosqichidagi  bemorlarda  o’rtacha  yig’ilgan  ballar

sezilarli darajada kattaligi aniqlandi. Bemorlar eng yuqori ballni 9 bandaga (M=8.2), eng

past  ballni  15  bandga  (M=5.3)  berishdi.  Kontrol  guruh  eng  yuqori  ballni  7  bandga

(M=7.2),  eng  past  ballni  1  bandga  (M=0.28)  berishdi.  Bundan  ko’rinib  turibdiki,

bilmasdan siydik  chiqarib  qo’yish  ko’plab  bemorlarni  kuchli  darajada  bezovta  qilgan.

Kasallikning kechki va erta bosqichidagi bemorlar to’plagan o’rtacha ballar (28.21:14.36

mos ravishda) orasida yuqori musbat korrelyatsiya aniqlandi (r=0.221, p=0.006). Ayniqsa

bu farq siydik ayirish tizimi muammolarida yaqqol ko’zga tashlandi,  kasallikning erta

bosqichidagi  bemorlar  to’plagan  o’rtacha  ball  (M=6.1)  kechi  bosqichdagi  bemorlar



to’plagan o’rtacha ball (M=6.94) orasida yaqqol farq aniqlandi. HvY bo’yicha kechi va

erta  bosqichdagi  bemorlarda  pupillomotor  buzulishlarda  eng  kam  farq  aniqlandi

0.366:0.362 mos ravishda. 

XULOSA: 

Bizning  natijalarimiz  SCOPA-AUT  va  PDSS  shkalalari  yaxshi  ishonchli  skrining

so’rovnoma ekanligini ko’rsatdi. Tajribamiz shuni ko’rsatdiki, sog’lom kontrol guruh va 

PK bilan kasallangan guruh o’rtasida PDSS shkalasi bo’yicha 15 ta punktdan 13 tasida

sezilarli farq bor va bemorlar bilan kontrol guruh orasida kamida 2 ball farqlar mavjud. 

  Kasallar va kontrol guruh o’rtasida shkalaning ikkinchi bandida (uyquga ketish qiyinligi) 
sezilarli farq bo’lmasada, uchinchi bandda (uyquni saqlsh qiyinligi) katta farq aniqlandi va
bu ushbu uyqu buzulish turi Parkinsonizmga juda xosligini ifodalaydi. SCOPA-AUT 
shkalasi bo’yicha kasallarda vegetativ buzulishlar, ayniqsa, siydik ayirish tizimi 
muammolari, kontrol guruhga nisbatan sezilarli darajada ko’pligi aniqlandi. 

